
بسم اللہ الرحمن الرحیم
احسان مندی اور حسن شناسی
سید ابو الاعلی مودودی: ۲۵ تمبر ۱۹۰۳ -۲۲ تمبر ۱۹۷۹ء پروفیسر خورشید احمد
انسان پر اللہ تعالیٰ کے انعام و الطاف کی کوئی انتہا نہیں، لیکن اس کا سب سے بڑا انعام وہ ہدایت ہے جو اس نے روز اول سے وحی اور رسالت و نبوت کے ذریعے اپنے بندوں کو عطا کی تا کہ زندگی گزارنے کی شاہراہ روز روشن کی طرح ان کے سامنے عیاں ہو اور وہ جہالت اور علم کی تاریکیوں میں ٹامک ٹوئیاں ہی نہ مارتے رہیں۔ اس سب سے بڑے انعام کا جتنا شکر ادا کیا جائے کم ہے۔۔۔ اور اسلام نام ہی اس انعام کا شکر ادا کرنے میں ہمہ وقت مصروف رہنے کا ہے! یہی عبادت ہے یہی دین کا حاصل ہے اور یہی دنیا اور آخرت کی کامیابی کا راستہ ہے! اللہ کی وحی قرآن کی شکل میں مکمل ہوگئی اور افضل الانبیا حضرت محمد مصطفی صلی اللہ علیہ وسلم کا اسوہ حسنہ عالم انسانی کے لیے ایک بے مثال نمونہ بن کر سامنے آ گیا۔ چنانچہ زمین و آسمان کے خالق اور مالک نے یہ اعلان کر دیا: الْيَوْمَ أَكْمَلْتُ لَكُمْ دِينَكُمْ وَأَتْمَمْتُ عَلَيْكُمْ نِعْمَتِي وَرَضِيتُ لَكُمُ الْإِسْلَامَ دِيْنًا ط (المائدہ ۳:۵) آج میں نے تمھارے دین کو تمھارے لیے عمل کر دیا ہے اور اپنی قسمت تم پر تمام کر دی ہے اور تمھارے لیے اسلام کو تمھارے دین کی حیثیت سے قبول کر لیا ہے۔ اب یہ ذمہ داری اُمت مسلمہ کو سونپی گئی ہے کہ وہ شہادت حق دعوت الی اللہ امر بالمعروف اور نبی عن المنکر کا کار نبوت انجام دے تا کہ وہ حق کی علمبردار ہواور اللہ کی اس قسمت کو اللہ کے بندوں تک پہنچانے اور ان کو اس کی زندگی بخش تو انانی سے شاد کام کرنے کی جدوجہد میں ہمیشہ مصروف رہے۔ ہر دور میں بہر علاقے میں اور ہر قسم کے حالات میں ایسے نفوس قدسیہ سے اُمت اور انسانیت کو برابر نواز نے کا اہتمام فرما دیا جو اللہ کی ہدایت اور رسول اللہ صلی اللہ علیہ وسلم کی سنت اور طریقے کی طرف لوگوں کو بلاتے رہیں اور اقامت دین کی دعوت دینے اور دین کو عملا نافذ کرنے کی جدو جہد میں سرگرم رہیں ۔
ہدایت کے اس نظام کو بھی کار نبوت کی طرح اللہ تعالیٰ نے اپنے انعام کا حصہ قرار دیا ہے۔ جن پاکباز انسانوں کو اس کام پر لگایا ہے ان کے اس انتخاب کے لیے اصطفی اور اجتبی کے وہی محترم الفاظ استعمال کیے ہیں، جو انبیاے کرام کے انتخاب اور تیاری کے لیے استعمال کیے گئے ہیں اور ان انعام یافتہ مخلصین کا شمار بھی انبیائے کرام ہی کے قافلے میں کیا گیا ہے: وَمَنْ يُطِعِ اللَّهَ وَالرَّسُوْلَ فَأُولَئِكَ مَعَ الَّذِيْنَ أَنْعَمَ
اللهُ عَلَيْهِمْ مِنَ النَّبِيِّنَ وَالصَّدِيقِينَ وَالشُّهَدَاءِ وَالصَّلِحِيْنَ وَحَسُنَ أُولَئِكَ رَفِيقًا ذَلِكَ الْفَضْلُ مِنَ اللَّهِ وَكَفَى بِاللهِ عَلِيْمًا ) (النساء :۶۹-۷۰ ) ”جو لوگ اللہ اور رسول کی اطاعت کریں گے وہ ان لوگوں کے ساتھ ہوں گے جن پر اللہ نے انجام فرمایا ہے، یعنی انبیا اور صدیقین اور شہدا اور صالحین۔۔۔ کیسے اچھے ہیں یہ رفیق جو کسی کو میسر آئیں ! یہ حقیقی فصل ہے جو اللہ کی طرف سے ملتا ہے اور حقیقت جاننے کے لیے بس اللہ ہی کا علم کافی ہے۔


بیسویں صدی کا آغاز مسلمان امت کے لیے ان بدترین حالات میں ہوا، جن کا آج تصور بھی نہیں کیا جاسکتا ہے۔ لیکن اس تاریک دوربی کا ایک پہلو یہ بھی ہے کہ اللہ تعالی نے اپنے خصوصی فضل سے ایسے افراد ہے اُمت کو نوازا جنھوں نے ہر میدان میں چو کبھی لڑائی لڑی اور تاریکیوں کا سینہ چیر کر شمع ہدایت و رسالت کی روشنی کو اس طرح پھیلا دیا کہ غفلت، غلامی اور مظلومیت کی رات چھٹ گئی اور احیائے اسلام اور اُمت کے
ایک عالم گیر قوت کی حیثیت سے اُبھرنے کے آثار صبح نو کی طرح نمودار ہو گئے ہیں۔
جن نفوس قدسیہ سے اللہ تعالیٰ نے یہ کام لیا ان میں مولانا سید ابوالاعلی مودودی کو ایک منفرد مقام حاصل ہے ۱۷ سالہ نوجوان نے ۱۹۲۰ء میں اپنے ایمان اور ضمیر کے تقاضے کے طور پر احقاق حق اور ابطال باطل کی جو بھی منی شمع روشن کی تھی، ۱۹۳۰ء کے عشرے میں علمی اور فکری افق اس کی ضوفشانی سے منور ہو چکے تھے۔ پھر ۲۶ اگست ۱۹۴۱ء سے شروع ہونے والی ایک منظم اور اجتماعی جدوجہد کی رہنمائی کرتے ہوئے ۱۹۷۹ ء میں جب یہ مجاہد اپنے رفیق اعلی کی طرف لوٹ گیا تو یہ دعوت اسلامی احیا کی عالمی لہر بن کر مشرق و مغرب کے دور دراز گوشوں تک پھیل کر ایک جان دار تحریک بن چکی تھی ۔ شیخ یوسف القرضاوی نے ۲۶ ستمبر ۱۹۷۹ء کو لاہور میں سید مودودی کی نماز جنازہ پڑھانے کے بعد جو الفاظ کہئے وہ محض ایک فرد کے جذبات کا
سید ابو الاعلیٰ کا یہ جنازہ ایک ریفرنڈم ہے کہ پاکستان کے مسلمان صرف اسلام چاہتے ہیں۔ ان کے فقید المثال جنازے نے ثابت کر دیا ہے کہ وہ اللہ کے ہاں مقبول بندوں میں سے ہیں ۔ لاکھوں رادان کی رحلت پر رور ہے ہیں۔ یہ گویا بجاے خودشہادت ہے کہ مولانا کی ذات حسنات کا مجموعہ
سید مودودی صرف پاکستان ہی کے نہیں، پوری اُمت مسلمہ اور ساری انسانیت کا سرمایہ اور میراث ہیں۔ ایک نادرہ روزگار مفکر ایک بے باک قائد ایک زمانہ سازید بر ایک حیات آفریں شخصیت، ایک بننے دور کا نقیب۔۔۔اور سب سے بڑھ کر اللہ کا ایک تابع دار بندہ اور اللہ کے رسول صلی اللہ علیہ وسلم کا عاشق شیدائی اور مطیع فرمان ۔ سید مودودی کی شخصیت کا آئینہ وہ دعا ہے جو انھوں نے ۱۹۳۸ء کے حوصلہ شکن حالات میں اپنے رب کے حضور کی تھی: اے پروردگار میں ایک مجاہد کے ایمان کا طالب ہوں، ایسا دل مانگتا ہوں جو سمندر کی طوفانی موجوں کے مقابلے میں ٹوٹی ہوئی کشتی لے جانے پر بے جھجک آمادہ ہو جائے ایسی روح مانگتا ہوں جو شکست کھانے اور سپر رکھ دینے کا تصور بھی نہ کر سکتی ہو۔ اور جب اس داعی الی الحق نے ہجرت کا راستہ اختیار کر کے قافلہ حق کے جانبازوں کی صف بندی کی تو اس کا دل یوں زبان بن گیا : برادران اسلام میں ایک دُور دراز علاقے کا رہنے والا اپنا گھر بار اور اپنے عزیزوں اور دوستوں کو چھوڑ کر آپ کی اس بستی میں صرف اس لیے آیا ہوں کہ میں اسلام اور مسلمانوں کی کچھ خدمت کرنا چاہتا ہوں ۔ مجھے یہاں کوئی لالچ کھینچ کر نہیں لایا نہ میں آپ سے کسی اجرت کا طالب ہوں ۔ میں صرف آپ کے لیے اور سب مسلمانوں کے لیے دنیا اور عاقبت کی بھلائی چاہتا ہوں اور اس کام میں بھی اگر کوئی لالچ ہے تو بس اتنا ہے کہ شاید اس طرح میرا مالک مجھ سے راضی ہو جائے اور گناہوں کو
بخش دے۔


بھائیو اگر تھا بادل گواہی دے کہ اس کام میں بدر کیا تمھارا فرض ہے تو میری مدد کرو ۔ میری مدد اس کے سوا اور کچھ نہیں ہے کہ خدا اور اس کے رسول کی تعلیم کے مطابق جو کچھ میں تم سے کہوں اس کو قبول کرو اور جس بات سے منع کروں اس سے باز آ جاؤ اور تمھاری فلاح دارین کے لیے جو کام میں کروں اس میں میراساتھ دو۔
بھائیو مجھے نہ علم میں کامل ہونے کا دعوئی ہے اور نہ عمل میں کامل ہونے کا جس طرح دوسرے انسانوں کے علم اور عمل میں کوتاہیاں ہیں، اسی طرح میرے علم وعمل میں بھی ہیں۔ اس لیے میں بھی یہ نہ چاہوں گا کہ تم آنکھیں بند کر کے میری پیروی کرو نہیں تم میں سے ہر شخص کو اپنے دین کے معاملے
میں چوکنا رہنا چاہیے ۔ (ترجمان القرآن ۱۹۳۸ ء ج العدد ۶ ص ۵۲۷-۵۲۸)
جب اس بندہ حق کو ظالم اقتدار نے سولی پر چڑ ھانے کی سزا کا اعلان کیا ، تب بھی اس کے ایمان اور عزم کی شان ایک کچے بندہ رحمن کی شایان شان بھی ” میں کسی سے رحم کی اپیل نہیں کروں گا اور اپنا معاملہ اپنے خدا کے حوالے کرتا ہوں ۔ زندگی اور موت کے فیصلے زمین پر نہیں آسمان پر ہوتے ہیں ۔ اگر وہاں میری موت کا فیصلہ ہو چکا ہے تو دنیا کی کوئی طاقت مجھے موت سے نہیں بچا سکتی ۔ اگر وہاں سے میری موت کا فیصلہ نہیں ہوا تو دنیا کی کوئی طاقت میرا بال بھی بیکا نہیں کر سکتی“۔ اور الحمد للہ اقتداروہ سزا نہ دے سکا۔
اس لیے کہ سید مودودی کا شعور حق نور نبوت سے منور تھا۔ انھوں نے کہا: حق کے متعلق یہ بات اچھی طرح سمجھ بیجھے کہ وہ بجائے خود حق ہے۔۔۔ وہ ایسی مستقل اقدار کا نام ہے جو سراسر تاج اور صادق ہیں ۔ اگر تمام دنیا اس سے منحرف ہو جائے، تب بھی وہ حق ہی ہے۔ مصائب حق پر نہیں، اہل حق پر آتے ہیں۔ لیکن جو لوگ سمجھ کر کامل قلبی اطمینان کے ساتھ یہ فیصلہ کر چکے ہوں کہ انھیں بہر حال حق پر قائم رہنا اور اس کا بول بالا کرنے کے لیے اپنا سارا سرمایہ
حیات لگا دیتا ہے وہ مصائب میں بتا ضر و ر ہو سکتے ہیں لیکن نا کام بھی نہیں ہو سکتے ۔ سید مودودی کی نے سالہ زندگی، حق پرستی اور حق کے لیے جان کی بازی لگا دینے سے عبارت ہے۔ بیسویں صدی میں جو بھی رہ بنی ہے اسے جلا بخشنے میں اللہ کے فضل اور اس کی سنت کے مطابق ان کا بھی ایک منفرد کردار ہے۔ ہم بے جا شخصی مذکر ہے یا غلو کے قائل نہیں، لیکن احسان مندی اور محسن شناسی کی تعلیم بھی اسی اسلام نے بھی دی ہے، جس نے شخصیت پرستی سے اجتناب کا حکم دیا ہے۔۔۔ اور ترجمان القرآن کا یہ خاص شمارہ جس کا پہلا حصہ آپ کے ہاتھ میں ہے۔ ان شاء اللہ دوسرا بھی چند ماہ بعد حاضر خدمت
کیا جائے گا، در حقیقت اس احسان مندی کا اعتراف اور اسی حسن شناسی کا ایک اظہار ہے۔ اس اشاعت خاص کے لیے کام میرے عزیز بھائی سلیم منصور خالد نے کیا ہے جو اس کے مہمان مدیر ہیں ۔ ان کے لیے اجر کی دعا کرتے ہیں۔ مجلس ادارت کی رہنمائی اور برادرم مسلم سجاد اور برادرم رفیع الدین ہاشمی کی معاونت کا اس خدمت میں ایک قیمتی حصہ ہے۔ ترجمان کا یہ خاص نمبر ایک تاریخی دستاویز ایک عبد کی داستان ایک مجاہد کی ۶۰ سالہ جدو جہد کی ایمان افروز کہانی اور اکیسویں صدی کے انسان کے لیے زندگی کا پیغام ہے ۔ جو بھی اس زندگی اس جد و جہد اس کش مکش اور اس راہ عمل پر کھلے ذہن اور قلب سلیم کی رہنمائی میں غور کرنے اور چلنے کی کوشش کرے گا کامیاب و کامران ہو گا۔ درخواست ہے کہ ہر فرد اللہ تعالی کے شکر کے ساتھ اللہ کے اس پاک باز بندے کے لیے بہترین دعاؤں کا تحفہ بھیجنے میں بخل سے کام نہیں لے کہ جس نے بیسویں صدی سے ستم زدہ انسان کو اکیسویں صدی میں قدم رکھتے وقت یہ احساس دلایا کہ ہمارے بعد اندھیر انہیں اُجالا ہے اور جس کے بارے میں امیر خسرو کے الفاظ میں دل گواہی دیتا ہے کہ سے


آفاق با گردیده
بسیار خوباں دیده مربیان ورزیده دیگری تو چیزے
گزارشات بسلسلہ اشاعت خاص . ترجمان القرآن کی زیر نظر خصوصی اشاعت کی ترتیب میں یہ خیال رکھا گیا ہے کہ یادداشتوں اور تاثرات پر مبنی حصہ قدرے زیادہ ہو بیحوں کی رم جھم کے نتیجے میں رفتہ رفتہ وہ چراغ بجھتے جارہے ہیں جو ظلمت شب میں اس مردِحق میں کے قافلے کے دوش بدوش تھے۔ قبل اس سے کہ ان چمہ اغوں کی لو بجھ جائے ان کی گواہی ریکارڈ کرلی جائے کہ دین حق کے اس خادم کی رفاقت میں آپ نے دانش و عمل کے کون کون سے گوہر مراد پائے؟ حقیق کار تحقیق کرتے رہیں گے، تجزیہ نگار، تجزیاتی فارمولوں پر پسند و ناپسند اور تعصب و عقیدت کے پردے چڑھاتے رہیں گے لیکن گواہ چلے گئے اور دیکھنے والی آنکھوں کا نور بجھ گیا تو اس کارواں کی کتنی کڑیاں گم ہو جائیں گی۔ بالیقین جب دوسرا سوواں سال ہو گا تو ہم نہیں ہوں گے ۔ اس لیے اپنے عہد کی
گواہی کو آنے والے کل کے سپرد کرنا ضروری سمجھتے ہیں بے اک روشنی کے بات میں ہے روشنی کا ہات! ان تحریروں کے قاری مطالعے کے دوران فرد سے زیادہ مقصد قافلے اور منزل رضاے الہی سے وابستگی محسوس کریں گے کہ اس اشاعت سے یہی مطلوب ہے۔ فرد کا ذکر تو محض ایک حوالہ ہے۔ مولانا مودودی کا اس دنیا میں کیا مقام تھا، اس سوال سے نہ مولا نا محترم کو دل چسپی تھی اور نہ تھیں اس معاملے میں کوئی فکرمندی ہے کہ مشک کی مہک اپنے وجود کی خود دلیل ہوتی ہے۔ بلاشبہہ مولانا مودودی کی احیای طرز فکر کے ہمہ گیر اثرات آج اپنے فکری مفہوم کے ساتھ دنیا کے الہیاتی اور حر کی ادب میں پائے جاتے ہیں ۔ تا ہم ہمیں دل چسپی اگر ہے تو صرف اس بات سے کہ قرآن و سنت کا جو بھولا ہوا سبق مولانا مودودی رحمہ اللہ نے یاد دلایا ہے وہ کس قد روسعت اور قبولیت پا رہا ہے؟ اس میں کہیں کمی ہے تو اس کا سبب کیا ہے اور اسے دُور

